
(১৬)



সেই নৃশংস আমার বাছাকে ধরিয়া লইয়া না যায় তাহাতে বিবি বলিলেন, তোমার কোন ভয় নাই, নিরাপদ হইয়াছ, এখানে কেহই তোমাদিগকে ধরিতে পারিবে না। এবম্বিধ আশ্বাসবাক্য শ্রবণ করত ইলাইজা অঞ্চলে মুখাচ্ছাদন করিয়া কাঁদিতে ২ পুনরায় বলিলেন, অনাথিনী দীন দুঃখিনীর প্রতি তোমার এমন দয়া, আহা! পরমেশ্বর তোমার মঙ্গল করুন। তৎকালে হারি আপন মাতাকে ক্রন্দন করিতে দেখিয়া সান্ত্বনার্থে ধাবমান হইয়া মায়ের কোলে যাইয়া বসিলেন। বিবি বর্ডের নানা প্রবোধ বাক্যে তিনি কিঞ্চিৎ সুস্থ হইলেন, পরে ক্ষণেক কাল বিশ্রাম করণ জন্য অগ্নির নিকট একটী শয্যা প্রদান করিলেন এবং সমস্ত দিন ভ্রমণ করাতে অত্যন্ত শ্রান্ত হইয়াছিল, তজ্জন্য শয়ন করিবামাত্র উভয়েই অকাতরে নিদ্রা যাইলেন। তখন বর্ড সাহেব তদীয় ভার্য্যাকে কহিলেন, এ স্ত্রীলোকটী যে কোথা হইতে আসিয়াছে কিছুই জানি না। যাহা হউক, কিঞ্চিৎ বিশ্রামের পর যখন পুনরায় গাত্রোত্থান করিবে, তখন আসিয়া সমস্ত বৃত্তান্ত জিজ্ঞাসা করিব। এক্ষণে চল আমরা বৈঠকখানায় গমন করি, এই বলিয়া উভয়ে বৈঠকখানাভিমুখে চলিয়া গেলেন এবং তথায় যাইয়া বিবি বর্ড মোজা বুনিতে তৎপর হইলেন। এবং সাহেবটি একখানি সংবাদ পত্র লইয়া পাঠ করিতে লাগিলেন। ক্ষণেক কালের পর আপন ভার্য্যার নিকট যাইয়া বলিলেন, ভাল! আমি যে গৌনটি পরিধান করিয়া বৈকালে নিদ্রা যাইয়া

		 এই পাতা শেষ সম্পাদিত হয়েছে ১৬:১২টার সময়, ২২ অক্টোবর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

